
Ri echb’alil xuquje’ achajixik chi uwach taq utojik 
kunub’al xaqi k’ate kab’anik 

 

Are taq kaya kinanik chi awech aninaqil on ilom rumal jun ya’onel man k’o ta pa 
ri kemk’at pa jun ja kunanib’al on jun wokaj jawije’ kab’an wi kunanem xaq k’olik 
chi upam ri kemk’at, at chajim chi uwach uya’ik uwujil tojonik xaq k’ate kab’anik 
on uya’ik uwujil ri k’o na kanoq. 

 
¿Jas uwach ri "uya’ik uwujil ri k’o na kanoq " (jujun mul kab’ix chech "uya’ik uwujil xaq 
k’ate kab’anik ")? 
Are taq kata chech jun ajkun on jun ya’ol kunanem, wene rajawaxik kab’an nik’aj tojonik pa 
b’orxa kel wi, pacha’ jun tojonik man katz’aqat taj, jun uya’ik uq’alb’al k’u’x xuquje’/on jun 
uxe’al rajil. Wene kab’an nik’aj chi tojonem on katoj ronojel ri uwujil tojonik we katb’e ruk’ 
jun ya’onel on katb’e pa jun ja kunanib’al che man k’o ta pa ri acholchak rech utzwachil. 
“Man k’o ta pa ri kemk’at” kuq’alajisaj e ya’onel xuquje’ taq wokaj che man kib’anom ta jun 
uk’amik uq’ab’ jun cholchak ruk’ le utzwachil. Wene kaya b’e chi kech ri ya’onelab’ che man e 
k’o ta pa ri kemk’at ri karaj na utojik che ik’amom uq’ab’ pa ri cholchak xuquje’ ronojel ri kata 
chi awech chech jun pataninem. Wa’ are kab’ix chech "uya’ik uwujil ri k’o na kanoq ". Wa’ 
wene are sib’alaj nim chi uwach ri rajilal cho ri rech kemk’at chech junam pataninem wene 
man kub’ana ta ri arajil chi junab’ rech taq ri tojonem kab’anik. 
Ri "uya’ik uwujil xaq k’ate kab’anik" are jun uya’ik uwujil tojonik rech ri k’o na kanoq man 
eye’tal taj. Kaya’taj wa’ are taq man katkowin taj kawilo jachin k’o chi upam ri katkunanik, 
are taq k’o rajawaxik chi awech aninaq rij on are taq kanuk’maj b’enam pa jun ja kunanib’al 
k’o chi upam ri kemk’at, xa k’ut kaya akunab’al man aweye’m taj rumal jun chi kunanel. 

 
At chajitalik chi uwach uya’ik uwujil tojonem rech ri k’o na kanoq chech: 
Pataninem aninaq rij 
We rajawaxik aninaqil akunaxik xuquje’ taq pataninem xaq pa aninaq rech jun ya’onel on jun 
ja kunanib’al man k’o ta pa ri kemk’at, ri qas nim kakowin ri ya’onel on ri ja rech kunanib’al 
kakowinik kuta chi awech are’ ri utojb’al komonem chi upam ri kemk’at rech ri acholchak 
(pacha’ jun tojonik man katz’aqat taj xuquje’ q’alab’al k’u’xaj). Man kakowinb’ex ta utoq’ixik 
ri rajawaxik katojik chech taq wa’ we pataninem aninaq rij. Wa’ ruk’a’am taq ri pataninem 
kaya chi awech are taq q’axnaq chi ri k’axk’olil chi awij, ruk’ we ri aya’b’al b’e tz’ib’atal chi 
uwach jun wuj man kawaj ta chi ri uchajixik awib’ are che man kaya ta uwujil tojonik chi 
awech chi rij taq we pataninem are taq man k’o ta chi k’ax chi awech. 

 
Ri taq pataninem ri’ pa jun ja kunanib’al on jun ja jawije’ kaya wi kunanik chi upam jun kemk’at 
Are taq kaya kunanem chi awech pa jun ja kunanib’al on chi upam jun ja jawije’ kab’an wi kunanik 
chi upam jun kemk’at, wene ri ya’onelab’ ri man e k’o ta pa ri kemk’at. Chi upam taq wa’, ri nim 
kekowin ri ya’onelab’ kekowinik kakita rajil chi awech are ri tojb’al komonem chi upam jun kemk’at 
rech ri acholchak. Wa’ kakoj pa taq ri pataninem rech kunab’al aninaq rij, sikirsab’al, usolik uxe’, 



rilik, uk’amb’ejaxik, kilik ri k’ate xalaxik, tob’anem rech t’isomanem, aj ilol ja kunanib’al on rech 
uya’ik ukunaxik. We ya’onelab’ man kekowin taj kakitoq’ij ronojel chi awech xuquje’ man kekowin 
taj kakib’ij chi awech che katel pa ri chajinem are che man k’o ta katojo. 
We kaya taq we pataninem chi awech pa jun ja kunanib’al chi upam jun kemk’at, ri ya’onelab’ 
man e k’o ta chi upam jun kemk’at man kekowin taj kakib’an ujuwujil ri k’o kanoq, ruk’ we kaya 
b’e ruk’ utz’ib’axik jun wuj xuquje’ man kawaj ta chi ri chajinem. 

 
Junelik man kakowinb’ex taj kab’ix chi awech che kaya kan ri achajixik rech 
uya’ik uwujil tojonik k’o na kanoq. Xuquje’ che rajawaxik kaya kunanik chi 
awech man chi upam ta ri kemk’at. Utz kacha’ jun ya’onel on kayo’w kunanik 
on chi upam ri kemk’at rech kunanik rech ri acholchak. 

 
 
Are taq man kaya ta b’e chech uya’ik uwujil tojonik chi uwach taq 
ri k’o kanoq, xuquje’ k’o we nik’aj taq chajinem chi awech: 
• At xew katoj ri kata chi awech (pacha’ taq ri tojonem man tz’aqat taj, ri uq’alb’al k’u’x 

xuquje’ ri uqasaxik tojb’al rajawaxik katojo we ri ya’onel on ri wokaj k’o chi upam ri 
kemk’at). Ri acholchak rech utzwachil are katojow chi kech ri ya’onelab’ on wokaj man 
e k’o ta pa ri kemk’at. 

• Pa ronojel mul, ri acholchak rajawaxik kub’an taq wa’: 
o Kutoj taq ri pataninem rech kunanik aninaq rij che man rajawaxik kata uya’ik b’e 

taq ri pataninem nab’ejisam (ya’om kan b’e chech). 
o Kutoj taq ri pataninem aninaq rij kech taq ri ya’onelab’ man e k’o ta pa ri kemk’at. 
o Uxe’al ri rajawaxik katoj chech ri ya’onel on ri wokaj (tojb’al komonem) ri katoj 

chech jun ya’onel on jun wokaj chi upam jun kemk’at xuquje’ kuk’utunsaj ri pwaq 
ri pa ri uq’alajisanem rech uya’ik taq tob’anem. 

o karajilaj apachike tojb’al che kutoj taq ri pataninem rech aninaq rij on pataninem 
man k’o pa ri kemk’at chech uqasaxik rajilal xuquje’ ri retb’alil pwaq rech ri b’orxa. 

 

We kachomaj che ab’anom tojonem che man rajawaxik kab’ano on we kawaj nik’aj chi 
q’alajisanem, utz kata’ pa ri ch’aweb’al 1-800-985-3059.  
 
Chawila’ https://www.cms.gov/nosurprises chech uriqik nik’aj chi q’alajisanem chi rij taq ri 
aya’talil are tzij ri taqanem rech ri q’atb’altzij. 
 

https://www.cms.gov/nosurprises

